
				এই পাতাটির মুদ্রণ সংশোধন করা প্রয়োজন। 
O O স্মৃতি কথা।
হয়। একবার উপেন্দ্রবাবু আমাদিগকে আহারের নিমন্ত্রণ করেন। আমরা প্রাতঃকাল হইতে র্তাহার বাটীতে গমন করিয়া মহা আনন্দে কালাতিপাত করি। মধ্যাহে আহারের সময়ে পুরাতন বাটী হইতে সার গুরুদাস অতি সামান্য বেশে ও খড়ম পায়ে দিয়া সেই স্থানে আসিয়া উপস্থিত হইলেন এবং আমাদিগকে তঁাহার নিতান্ত আপনার লোকের ন্যায় জ্ঞান করিয়া এমন মেহের সহিত কথাবার্ত্ত কহিতে লাগিলেন যে আমরা তাহার অমায়িক ও স্নেহপূর্ণ ব্যবহারে মুগ্ধ হইয়া গেলাম। তঁহার এক পুত্র কয়েকজন অফিসের বন্ধুকে নিমন্ত্রণ করিয়াছেন, তঁহাদের যথেষ্ট আদর অভ্যর্থনা করিতেছেন, ইহাতেও যেন অতিথির প্রতি গৃহস্বামীর কর্ত্তব্যপালন হইল না, এই মনে করিয়া সার গুরুদাস স্বয়ং আমাদের আদর আপ্যায়ন করিতে আসিলেন। আমরা তাহার সৌজন্যে ও আন্তরিক স্নেহে যথার্থই মুগ্ধ হইয়াছিলাম।
১৯১১ খৃষ্টাব্দে আমাদের পিতামহ ‘হিন্দুপেটীয়ট’ ও ‘বেঙ্গলী’ পত্রের। প্রবর্ত্তক ও প্রথম সম্পাদক গিরিশচন্দ্র ঘোষ মহাশয়ের ইংরাজী জীবনচরিত প্রকাশিত হইলে, উক্ত পুস্তকের একখণ্ড আমরা সার গুরুদাসকে উপহার দিতে যাই। পিতামহদেব অতি অল্প বয়সে, ইহলোক পরিত্যাগ করেন এবং সমসাময়িক সমাজে তাহার প্রতিভা অনন্যসাধারণ বলিয়া স্বীকৃত হইলেও, নবীন যুগের অনেকেই তঁাহার কথা সম্পূর্ণরূপে বিশ্বত হইয়াছিলেন। সার গুরুদাস পুস্তকখানি পাইয়াই অতিশয় আনন্দ প্রকাশ করিলেন এবং বলিলেন “বাল্যকালে আমরা গিরিশবাবুকে দেশের শিক্ষিত সমাজের অন্যতম প্রধান নেতা
বলিয়া জানিতাম। (১)
(১) সার গুরুদাস আমাদিগকে একখানি উৎসাহিপূর্ণ পত্রেও লিখিয়াছিলেন;-

